Եզրակացություններ և առաջարկություններ

Հաշվի առնելով տվյալ թեմայի կարևորությունն ու զգայունությունը` կարելի է հանգել հետևյալ եզրակացության. 
[bookmark: _GoBack]Չնայած այն հանգամանքին, որ հայ-ռուսական խորհրդակցությունների օրակարգում ընդգրկվել ընդգրկված էին կենսաբանական անվտանգությանն առնչվող մի շարք կարևոր հարցեր, ռուսական կողմի մտահոգությունը հիմնականում կապված էր ԱՄՆ ՊՆ վտանգների նվազեցման գործակալության (DTRA) ծրագրի շրջանակներում Երևանում վերանորոգված ռեֆերենս լաբորատորիաներյի գործունեության հետ: Ռուսական կողմի հիմնական նպատակն էր խորհրդատվությունների շրջանակներում փաստաթղթային ձևակերպմամբ ունենալ արդյունք, որով կամրագրվեին հայ-ռուսական փոխգործակցության շրջանակները կենսաբանական անվտանգության ոլորտում, ինչը անուղղակիորեն կանդրադառնար ՀՀ այլ պետությունների հետ տվյալ ոլորտում ծավալվող գործակցության վրա: Դրանով էր նաև պայմանավորված ՌԴ պատվիրակության ներկայացուցչական կազմը, որտեղ ընդգրկվել էին քաղաքական և ուժային գերատեսչությունների (ԱԳՆ, ՊՆ), ինչպես նաև մասնագիտական կառույցների (Առողջապահության նախարարություն, Ռոսպոտրեբնադզոր) փորձագետներ:

Ռուսական կողմին մասնավորապես հետաքրքրում էր հետևյալը՝

· ԱՄՆ կամ այլ օտարերկրյա մասնագետների ներգրավվածությունը լաբորատորիայի լաբորատորիաների աշխատանքներում, 
· կենսաբանական շտամների փոխանցումը երրորդ կողմին, կամ դրանց համատեղ օգտագործումը,
· ԱՄՆ կամ այլ պետությունների կողմից այդ ոլորտում համատեղ ծրագրերի իրականացման առաջարկները,:
· Լաբորատորիանների վերակառուցումից հետո դրանց աշխատանքների իրականացման համար ԱՄՆ կամ այլ երրորդ երկրի կողմից ցուցաբերվող ֆինանսական աջակցության հարցերը:

	Ստանալով վերոնշյալ հարցադրումների վերաբերյալ բացասական և սպառիչ պատասխաններ՝ ՌԴ պատվիրակությունը հիմնական ուշադրությունը սևեռեց Արձանագրության ստորագրմանը՝ փորձելով այնտեղ ընդգրկել հայկական կողմի համար ոչ նպաստավոր պարբերություններ: Արձանագրության ստորագրման հիմնական նպատակն էր փորձել վերահսկել Հայաստանում ԱՄՆ աջակցությամբ վերակառուցված լաբորատորիաների գործունեությունը՝ հայկական կողմից պարբերաբար ստանալով դրանց գործունեության վերաբերյալ համապարփակ տեղեկատվություն:  
	Հարկ է նաև նշել, որ ռուսական կողմին նախկինում մի քանի անգամ բանավոր կարգով առաջարկվել էր Երևանում կազմակերպել հայ-ռուսական միջգերատեսչական խորհրդակցություններ՝ նվիրված ԶՈԶ տարածման դեմ պայքարի հարցերին, սակայն ռուսական կողմը դա մերժել է՝ հիմնավորելով քաղաքական օրակարգի ծանրաբեռնվածությամբ: Դրա հետ մեկտեղ, ռուսական կողմն անսպասելիորեն հանդես եկավ առաջարկով՝ երկկողմ խորհրդակցություններ կազմակերպել կենսաբանական անվտանգության հարցերով՝ շեշտադրումը դնելով լաբորատորիաների գործունեության վրա:




Ելնելով վերոնշյալից՝ առաջարկում ենք՝

· Նվազագույնի հասցնել Հայաստանում ԱՄՆ օժանդակությամբ ԶՈԶ ոլորտում իրականացվող առաջիկա ծրագրերի և միջոցառումների հանրայնացումը:
· Հարկ եղած պարագայում կազմակերպել խորհրդակցություններ այդ ծրագրերում և միջոցառումներում ներգրավված ՀՀ շահագրգիռ գերատեսչությունների ներկայացուցիչների հետ՝ լրացուցիչ ցուցումներ և տեղեկատվություն տրամադրելու նպատակով: 
· Վերլուծել կենսաբանական անվտանգության ոլորտում առկա երկկողմ, բազմակողմ և ներպետական օրենսդրական և իրավապայմանագրային դաշտը:
· Հաշվի առնելով այն, որ ռուսական կողմը նախատեսում է մինչև ընթացիկ տարվա ավարտը ստորագրել կենսաբանական անվտանգության ոլորտում համատեղ գործողությունների վերաբերյալ փոխըմբռնման հուշագիր՝ նպատակահարմար ենք համարում առաջիկայում մշակել այդ փաստաթղթի նախագիծը՝ հաշվի առնելով հայկական կողմի շահերը, ինչպես նաև այլ գործընկեր պետությունների և կառույցների հետ համագործակցության հեռանկարները: 
· Երկկողմ հիմքի վրա, ինչպես նաև միջազգային ձևաչափերում ռուսական կողմի հետ առավել ակտիվացնել փոխգործակցությունը կենսաբանական անվտանգության ոլորտում` այդ թվում հնարավոր մտահոգությունները փարատելու առումով:

